Monográfico Folque 2007
Repertório de Música Tradicional aplicado aos instrumentos de láminas

Lugar: Conservatório de Música Tradicional e Folque de Lalin.

Espazo físico: Aula de Percusión do Conservatório Profisional de Música de Lalin ou sala axeitada en espazo para tal actividade.

Profesor: Dario González, Profesor de percusión e director do CPML e aluno do CMTF.

Sesións: 12
Horário: Sábados do 3 de febreiro ao 28 de abril, de 18:00 a 19:30
Duración de cada sesión: 1 hora e 30 mins aprox.

Material necesário: Instrumentos de láminas dispoñíbeis no CPML (2 xilófonos, 1 vibráfono, 1 marimba, 1 lira. Posibilidade de conseguir 1 marimba e 1 vibráfono máis). TV, DVD, CD, Pizarra, atriles, material didáctico, baquetas.

Introdución

O desenrolo da familia da percusión no pasado século e no actual só se pode comparar en importancia e prolifidade co do avance das novas tecnoloxías. Despois de estar (na música académica, mal chamada “clásica”) relegada a un papel secundário ou incluso ao de mero acompañamento durante séculos, os compositores dos séc. XX e XXI fíxanse nas innumerábeis posibilidades sonoras da percusión e empezan a compoñer pezas realmente innovadoras coa percusión como protagonista.

As novas tendencias, a fusión de culturas, o fenómeno “Folk”, e incluso a electrónica atopáronse cun extensísimo campo de traballo no que aínda queda  moito por explorar.

Neste monográfico preténdese cos músicos que non tiveron un especial contacto directo coa ensinanza regrada da percusión, enténdase nun conservatorio oficial de música académica, se acheguen a un mundo que, quizais pola peculiaridade e variedade de intrumentos (a familia de percusión, xa de por sí extensa non fai se non aumentar día a día) sempre estivo moi aberta á fusión, a mestura, a experimentación con todo tipo de formacións e situacións. Neste caso en particular, estará enfocada primordialmente hacia a música tradicional galega, pero tamén se pretenderá facer un percorrido histórico (moi somero por necesidade, case anecdótico) pola história “oficial”,”académica”, (“clásica” se se entende mellor así) da percusión e así descubrir como sempre estivo presente dalgunha maneira cada vez que un autor “clásico” quíxolle dar un toque “folclórico” a súa composición.

Esquema das aulas

As aulas terán básicamente 4 partes:

1 – Un pouquiño de história. En 12 sesións trataremos de ir desde a Antiga Grécia, berce do sistema occidental da música que coñecemos hoxe en día ata a actualidade, con exemplos moi específicos de fragmentos de pezas, en audio e en DVD, con especialísima atención a aquelas composicións nas co feito da inserción de temas ou melodías tradicionais do país ou zona en cuestión estea presente.

2 – Apresentación de instrumentos. Para coñecer parte deles (todos será sinxelamente imposíbel), a súa fisionomía, evolución, comparanzas entre o modelo orixinal ou orixinário e o actual.

3 – Técnica base. Por dicilo dun xeito, os instrumentos de láminas son de fácil produción sonora: só se necesita unha baqueta que percuta nunca lámina e xa soa. Pero coa parte técnica, sen chegaren ao extremo da estricticidade esixida nunca ensinanza “oficial”, achegarémonos aos rudimentos que nos permitan sacar o mellor partido, rendimento e produción sonora dos instrumentos. Con exercicios básicos para 2 baquetas e, en aulas avanzadas, introducións a 2 técnicas de 4 baquetas: a Burton e a Stevens.

4 – Melodías e Temas. Arranxos de melodías tradicionais galegas (puntualmente algunha doutra cultura tradicional). Comenzarase por un nivel moi básico e aumentarase o nivel de dificultade a medida que avancen as aulas. Pezas a solo, dúos, trios, conxunto de percusión (con acompañamento doutros instrumentos ou voz, etc.)

Currículum

Dario González naceu en Caracas (Venezuela), fillo de pais emigrantes. Comenza os seus estudos musicais co piano pasando logo á percusión, rematádoos no Conservatório Estatal superior de Música da Coruña con mestre César Peris. Asistiu a numerosos cursillos de piano, percusión e pedagoxía con mestres nacionais e estranxeiros, foi becario da AIE de Madrid e da Orquestra Sinfónica de Galiza.

Colaborou coa Orquestra Sinfónica de Galiza e actualmente é invitado asiduamente coa orquestra Real Filharmonía de Galiza. Tamén foi invitado a outras coma a Orquesta Sinfónica Ciudad de Oviedo, Orquesta Sinfónica de Navarra ou a Euskadiko Orkestra Sinfonikoa. Coa OSG e coa RFG participou en diversas gravacións comerciais e para a radio e TV.

Actualmente é director e profesor de percusión do Conservatorio Profesional de Música de Lalin, no Conservatorio e Escola de Música Municipal de Cambados, colabora coa RFG e está matriculado na aula de História do CMTF e colabora coas agrupacións do mesmo.

